
Mae'r pecyn hwn yn cynnwys yr holl wybodaeth sydd ei hangen arnoch i gwblhau’r 
elfen Allgymorth Cymunedol o Achrediad yr UM.  

Gweithgaredd ar gyfer Elfen Allgymorth Cymunedol: 

Nod yr elfen allgymorth cymunedol yw cefnogi a datblygu clybiau a 

chymdeithasau trwy Wirfoddoli a Chodi a Rhoi (RAG). Mae'r gweithgareddau yn y 

gangen yn cynnwys cynnal a chymryd rhan mewn cyfleoedd gwirfoddoli yn 

ogystal â gallu canfod elusennau i'w mabwysiadu a chodi arian ar eu cyfer. Trwy 

gwblhau hyd yn oed un o'r gweithgareddau hyn, bydd eich clwb neu gymdeithas 

wedi cynyddu eu gwybodaeth a'u cyfranogiad mewn helpu eraill trwy naill ai 

gwirfoddoli neu Godi a Rhoi.  

 

• Amcanion Cyffredin 

o Mynychu Ffair y Glas a chynnal 'Rhowch Gynnig Arni' 

o Cynnal 1 Digwyddiad Codi a Rhoi (RAG) 

o Cynnal 1 Digwyddiad Codi Arian 

o Darparu rhestr gyfoes o offer 

o Cael 2 aelod i fynychu hyfforddiant Cymorth Cyntaf 

o Cynnal 1 digwyddiad ar-lein i hyrwyddo cynhwysiad myfyrwyr sy’n 

byw oddi ar y safle 

• Cael o leiaf 5 aelod yn mynychu 2 ddigwyddiad gwirfoddoli gyda’r UM 

neu’r Brifysgol 

• Nodi elusennau cysylltiedig (1 brif elusen ac 1 ychwanegol) 

• Cynnal o leiaf 1 digwyddiad codi a rhoi ychwanegol ar gyfer eich elusen 

gysylltiedig 

• Cymryd rhan mewn o leiaf 1 gweithgaredd gwirfoddoli allanol 

• Eich clwb i gefnogi a chymryd rhan mewn o leiaf 1 digwyddiad Effaith 

Gwyrdd INSPIRE 

 

Cymorth ar gyfer Amcanion Cyffredin: 

Mae'r gweithgareddau Amcanion Cyffredin yn bresennol ym mhob elfen o'r 

Achrediad, a dim ond unwaith y mae angen eu cwblhau. Mae hyn yn golygu, os 

byddwch chi'n eu cwblhau ar gyfer Allgymorth Cymunedol, ond eich bod yn 

dymuno symud i ail (neu drydedd) elfen, byddwch eisoes wedi gwneud cynnydd 

sylweddol yn y maes hwnnw. AC: Mae hyn o flaen teitl gweithgaredd yn nodi y 

bydd cwblhau'r gweithgaredd hwnnw’n cyfrif ar gyfer pob elfen o'r achrediad! 

Rydym wedi cynnwys rhai adnoddau cymorth ar gyfer yr amcanion cyffredin isod, 

ond os ydych chi'n dal i fod yn ansicr ynghylch y camau nesaf, cysylltwch â'ch 

Cydlynydd Cyfleoedd Myfyrwyr: 

• Llambed: laura-cait.driscoll@uwtsd.ac.uk    

• Abertawe: Andrew.g.jones@uwtsd.ac.uk   

• Caerfyrddin: Laura.yates@uwtsd.ac.uk   

• Campysau Cyswllt: Rebecca.crane@uwtsd.ac.uk    

 

AC: Mynychu Ffair y Glas a chynnal 'Rhoi Cynnig Arni' 
 
Un o'r cyfnodau mwyaf cyffrous yn y flwyddyn academaidd, i fyfyrwyr newydd a 

myfyrwyr sy'n dychwelyd, yw'r cychwyn cyntaf.  Pan fydd myfyrwyr newydd yn 

cyrraedd, maent wrthi'n chwilio am rywbeth i gymryd rhan ynddo; mae gan rai 

rywbeth penodol iawn mewn golwg, ond mae yna rai eraill sydd dim ond am roi 

cynnig ar rywbeth newydd a gwneud y gorau o'u profiad prifysgol.  Mae hyn yn wir 

am fyfyrwyr sy'n dychwelyd hefyd.  Mae’n bosib bod rhai myfyrwyr wedi cael 

syniad dros gyfnod yr haf ac wedi penderfynu: “Rydw i'n mynd i gymryd rhan 

mewn clwb neu gymdeithas eleni” a dyna pam mai Ffair y Glas yw eich cyfle i ddal 

sylw'r myfyrwyr hyn.   

Pethau i’w gwneud: 

• Gwnewch yn sicr fod eich 

stondin yn Ffair y Glas yn 

ddiddorol ac yn cynrychioli'ch 

clwb neu'ch cymdeithas yn 

weithredol 

• Sicrhewch fod aelodau'ch 

tîm/pwyllgor sy'n gyfrifol am 

siarad â myfyrwyr newydd yn 

mynnu eu sylw ac yn 

groesawgar  

• Dilynwch yr holl reoliadau 

GDPR a osodwyd gan yr UM, er 

enghraifft, dim copïau caled o 

wybodaeth sensitif.  Rhowch 

gynnig ar ddefnyddio'r 

rhaglenni ar wefan yr UM a 

grwpiau cyfryngau 

cymdeithasol i osgoi mynd yn 

groes i’r rheoliadau hyn. 

• Byddwch yn brydlon! 

• Meddyliwch pa neges yr 

hoffech chi ei rhoi i fyfyrwyr am 

eich cymdeithas tra byddwch 

wedi mynnu eu sylw am y 

cyfnod byr 

Pethau i’w hosgoi: 

• Peidiwch ag ymddwyn mewn 

ffordd a fydd yn rhwystro pobl 

rhag mynd at eich bwrdd - 

meddyliwch yn ôl i’ch diwrnod 

/ wythnos gyntaf chi, a sut 

roeddech chi’n teimlo bryd 

hynny; ceisio osgoi dychryn 

pobl i ffwrdd.  

• Peidiwch â gorfodi unrhyw un i 

ymuno â'r clwb neu'r 

gymdeithas - gallwch geisio eu 

perswadio, ond peidiwch byth 

â rhoi pwysau ar rywun i ymuno 

â’ch tîm gan wneud iddyn nhw 

deimlo'n anghyfforddus 

• Peidiwch â gadael eich bwrdd 

yn wag ac yn anniddorol  

• Peidiwch ag anwybyddu 

unrhyw fyfyrwyr sy'n dangos 

diddordeb yn eich 

clwb/cymdeithas 

 

 

 

Rhowch Gynnig Arni  

Yn y bôn, sesiwn 'flasu' yw sesiwn Rhowch Gynnig Arni.  Mae'n caniatáu i bobl roi 

cynnig ar weithgaredd / sesiwn / cymdeithas neu glwb cyn ymrwymo i ymuno.  

Dyma'ch cyfle i chwilio am y myfyrwyr hynny nad ydynt efallai wedi mynychu 

Ffeiriau'r Glas neu a allai fod eisiau rhoi cynnig ar rywbeth newydd.  Pwy a ŵyr, 

efallai mai eich clwb / cymdeithas chi yw’r ateb? 

Mae llawer o'r un egwyddorion yn berthnasol i gynnal sesiwn RhGA â Ffair y Glas; 

ond y tro hwn mae'r ffocws i gyd ar yr hyn sydd gennych chi i’w gynnig, ac mae'r 

bobl sy'n mynychu yn bendant â diddordeb. 

Mae'r UM wedi creu ffurflen i chi ddeall yn well pam y byddwch chi am gynnal 

sesiwn RhGA a'r pethau y bydd eu hangen arnoch chi gan eich tîm, ni yn yr UM ac 

aelodau'r pwyllgor. 

 

Manteision cynnal sesiwn Rhowch Gynnig Arni: 

• Potensial i arwain sesiynau hyfforddi a datblygu'ch hun  

• Bydd y clwb yn datblygu o ran gallu cynnig gwell sesiynau hyfforddi neu 

gael eu harwain mewn ffordd fwy adeiladol  

• Bydd yn gwella profiad y myfyrwyr / aelodau’r clwb  

• Bydd myfyrwyr sy'n cael profiad cadarnhaol yn creu bwrlwm o amgylch y 

campws ac o bosibl yn annog mwy o aelodau 

 

Gwnewch yn sicr eich bod yn: 

• Cynllunio’ch sesiwn ymlaen llaw - gwnewch yn siŵr eich bod chi'n meddwl 

am yr hyn rydych chi am ei gynnwys ar gyfer aelodau newydd cyn y 

digwyddiad  

• Mae’n bwysig ystyried efallai mai hwn yw'r tro cyntaf i'r myfyriwr roi cynnig 

ar y gweithgaredd, felly byddwch yn amyneddgar, ac ystyriwch y risgiau 

wrth wneud hynny  

• Meddyliwch am sesiynau dilynol, felly pryd mae'ch hyfforddiant neu 

ddigwyddiad cymdeithasol nesaf ar gyfer y clwb/cymdeithas, y gallant eu 

mynychu os ydynt wedi mwynhau’r profiad?  

• Meddyliwch sut y gallwch chi gysylltu â nhw / sut y gallan nhw gysylltu â chi 

yn y dyfodol - cyfryngau cymdeithasol neu'r wefan efallai? 

 

 

 

AC: Cynnal 1 Digwyddiad Codi a Rhoi (RAG) a Chynnal 1 Digwyddiad Codi 

Arian: 

Mae dau fath o ddigwyddiad y gall Clybiau a Chymdeithasau gymryd rhan ynddyn 

nhw o ran arian. Mae yna ddigwyddiadau Codi a Rhoi, sy'n canolbwyntio ar waith 

elusennol, a Chodi Arian, sy'n canolbwyntio ar godi arian ar gyfer cronfa’ch clwb.  

Mae gwaith Codi a Rhoi a chodi arian i'ch clwb fel arfer yn golygu digwyddiadau 

tebyg iawn, ac mae'r canllawiau’r un fath yn aml. Rydym wedi cynnwys rhywfaint o 

wybodaeth am y 'rheolau' ynghylch codi arian isod: 

 

Pethau i’w gwneud: 

• Rhaid codi arian mewn modd moesegol, tryloyw a chyfreithlon. 

• Rhaid i chi fod yn gwrtais ac yn broffesiynol. 

• Ni ddylech feirniadu na sarhau pobl neu sefydliadau eraill yn annheg. 

• Dylid casglu pob arian yn y tuniau casglu diogel a ddarperir. 

• Rhaid i ddau aelod o'ch tîm gyfrif yr holl arian a godir. 

• Rhaid dod â'r holl arian a godir i UM PCyDDS cyn pen 7 diwrnod ar ôl 

diwedd y gweithgaredd codi arian. 

• Rhaid i chi storio'r arian a godir yn ddiogel nes iddo gyrraedd UM PCyDDS. 

Pethau i’w hosgoi: 

• Gweithredu mewn ffordd a allai achosi lefelau uchel o straen i aelodau'r 

cyhoedd. 

• Bod yn anonest neu'n ystrywgar. 

• Gweithredu mewn ffordd a allai niweidio enw da UM PCyDDS neu'r 

Brifysgol, er enghraifft: 

- Ysmygu neu yfed wrth godi arian. 

- Cymryd, neu fod o dan ddylanwad, cyffuriau anghyfreithlon. 

- Ymddwyn yn anweddus, yn ymosodol neu regi. 

- Peidiwch ag ysgwyd y tun.  

- Rhoi pwysau gormodol ar aelodau'r cyhoedd neu fyfyrwyr eraill i gyfrannu. 

- Manteisio ar eich swyddogaeth er budd personol. 

- Ymelwa ar amgylchiadau personol unigolyn. 

- Cymryd mantais ar rywun na all ddeall y sefyllfa yn llawn. 

- Gofyn am roddion gan rywun o dan 18 oed. 

• Rhaid i chi osgoi achosi rhwystr, tagfeydd ar y palmant neu fod yn niwsans 

i'r cyhoedd. 

• Rhaid i chi beidio â rhwystro nac ymyrryd ag aelodau staff o fusnesau lleol, 

na’u hamharchu. 

Y Rheol Tri Cham 

• Wrth godi arian, rhaid i chi gydymffurfio â'r rheol 'tri cham'. 

- Rhaid i chi beidio â chymryd mwy na thri cham ochr yn ochr â'r person na'u 

dilyn. 

- Os nad yw'r aelod o'r cyhoedd wedi dod i stop o fewn y tri cham, rhaid i chi 

ddod â'ch ymgais i siarad â nhw i ben. 

- Ni ddylech ddilyn person y tu hwnt i'r rheol 'tri cham'. 

  

Rydym hefyd wedi cynnwys enghraifft o'r ffurflen y mae'n rhaid i chi ei llenwi i dalu 

unrhyw 'arian parod' i mewn i'ch cyfrif banc UM neu ei roi i'r elusen o'ch dewis; 

mae'n hynod bwysig nad ydych chi'n dal eich gafael mewn arian parod lle bynnag 

y bo modd.  

Edrychwch ar Wefan yr Undeb i gael mwy o wybodaeth am godi arian neu 

cysylltwch â'ch Cydlynydd Cyfleodd Myfyrwyr gydag unrhyw gwestiynau. 

Codi a Rhoi @ Undeb Myfyrwyr PCyDDS (uwtsdunion.co.uk) 

 

 

 

AC: Darparu rhestr gyfoes o offer 

Mae darparu rhestr gyfoes o offer yn cyflawni nifer o bethau. Yn gyntaf, mae'n eich 

helpu chi fel cymdeithas i gadw golwg ar ba offer sydd gennych chi. Os oes 

unrhyw beth wedi mynd ar goll neu ei ddifrodi, a bod angen prynu eitem newydd 

yn ei le o bosib, gall eich helpu wrth wneud cais am arian Grant ar gyfer offer neu 

weithgareddau newydd.  

Yn ail, mae'n ein helpu ni yn Undeb y Myfyrwyr i wybod beth rydych chi'n berchen 

arno fel clwb at ddibenion yswiriant. 

Dylech wirio’ch rhestr eiddo o leiaf unwaith y flwyddyn, ei chymharu â rhestr 

eiddo'r flwyddyn flaenorol a gweld a oes unrhyw beth ar goll. Os oes, rhowch 

wybod i’ch Cydlynydd Cyfleoedd Myfyrwyr ar unwaith.  

Rydym wedi cynnwys templed i chi isod! 

https://www.uwtsdunion.co.uk/rag

Rhestr Offer Clybiau a Chymdeithasau UM PCyDDS 

Enw'r Clwb neu 
Gymdeithas: 

 Cwblhawyd gan:  Rôl:  Dyddiad:  

 

Eitem: 
(Beth yw hwn?) 

Nifer: 
(Faint o’r 
rhain sydd 
gennych 
chi?) 

Ansawdd:  
(Ydy hwn yn 
newydd? Oes yna 
unrhyw ddifrod? 
Oes rhannau o set 
ar goll?) 

Ble mae'n 
cael ei 
storio?  
(A yw'n 
ddiogel?) 

Sut ydych chi'n 
cael gafael 
arno? (Pwy sydd 
â'r offer? A yw'n 
cael ei storio ar y 
safle?) 

Pa mor hen 
yw e? 
(os yw'n 
hysbys) 

Cost/gwerth 
yn fras: 
(os yw'n 
hysbys) 

Nodiadau: 

 
 

       

 
 

       

 
 

       

 
 

       

 
 

       

 
 

       

 
 

       

 
 

       



 

   
 

AC: Cael 2 aelod i fynychu hyfforddiant Cymorth Cyntaf 

Cynigir hyfforddiant cymorth cyntaf i aelodau Pwyllgor Gwaith pob clwb a 

chymdeithas, bob blwyddyn Academaidd. Ar gyfer yr elfen hon o'r Amcanion 

Cyffredin, rydym am i chi gynnig dau aelod ar gyfer hyfforddiant Cymorth Cyntaf.  

Ar ôl iddynt gael eu hyfforddi, rydym yn disgwyl i o leiaf un o'ch aelodau sydd 

wedi derbyn hyfforddiant Cymorth Cyntaf i fynychu eich digwyddiadau a'ch 

gweithgareddau.  

Bydd y dyddiadau ar gyfer yr hyfforddiant yn cael eu rhannu bob blwyddyn 

Academaidd gan eich Cydlynydd Cyfleoedd Myfyrwyr, felly gwnewch yn siŵr bod 

rhestr aelodaeth eich Pwyllgor Gwaith yn gyfoes! 

 

 

AC: Cynnal 1 digwyddiad ar-lein i hyrwyddo cynhwysiad myfyrwyr sy’n byw 

oddi ar y safle 

Ar gyfer y gweithgaredd hwn rydym am i chi gynnal digwyddiad ar-lein; gallai hyn 

fod yn unrhyw beth o gwis i ddigwyddiad cymdeithasol. Mae cyfnodau clo wedi 

tynnu sylw at sut y gall digwyddiadau ar-lein gynyddu eich aelodaeth trwy gynnwys 

myfyrwyr na allent fynychu sesiynau traddodiadol, gan gynnwys dysgwyr o bell i'r 

rhai sydd â chyfrifoldebau gofalu.  

  

Pethau i'w hystyried wrth gynllunio digwyddiad ar-lein.   

•   Meddyliwch pa fath o ddigwyddiad yr hoffech chi ei gynnal, ac a yw'n 

bosibl gwneud hynny ar-lein. Os ydych chi'n ei chael yn anodd dod o hyd i 

syniadau, gallwch edrych ar y ddolen hon gan Organised Fun - Syniadau ar 

gyfer digwyddiadau ar-lein i gymdeithasau a chlybiau Undeb y Myfyrwyr sy’n 

ddiogel o ran COVID-19 - Hwyl wedi'i Drefnu, neu cysylltwch â'r UM i drafod 

rhai syniadau a pha mor ymarferol ydyn nhw.    

• Yn union fel archebu lleoliad, bydd angen i chi ddewis platfform a fydd yn 

caniatáu i chi gynnal eich digwyddiad; gallai hyn fod yn gyfryngau 

cymdeithasol fel Instagram neu Facebook. Gallwch hefyd ddefnyddio 

llwyfannau fel Teams a Zoom. Bydd hefyd angen i chi weld faint o bobl y 

bydd y platfform yn caniatáu i chi eu gwahodd a sut y gall myfyrwyr 

ymuno.    

https://www.organised.fun/student-opportunities-digest/101-online-event-ideas
https://www.organised.fun/student-opportunities-digest/101-online-event-ideas
https://www.organised.fun/student-opportunities-digest/101-online-event-ideas

• Cyllideb - Bydd angen i chi gofio meddwl am unrhyw arian y gallai fod 

angen ei wario ar ddigwyddiad ar-lein. Efallai y bydd angen i chi dalu am 

weithgaredd penodol fel ystafell ddianc ar-lein. Neu efallai y byddwch chi’n 

cynnal digwyddiad sy'n ei gwneud yn ofynnol i adnoddau gael eu hanfon at 

fyfyrwyr, e.e. cynhwysion ar gyfer sesiwn goginio   

• Hyrwyddo - Gall fod yn anoddach hysbysebu digwyddiad ar-lein na 

digwyddiad wyneb-yn-wyneb. Y ffordd orau o hysbysebu'r digwyddiad 

fyddai trwy'r dulliau canlynol: Taflenni / posteri o amgylch y campws, 

postiad ar gyfryngau cymdeithasol, postiad ar wefan yr UM, e-bost at yr holl 

fyfyrwyr ac anfon negeseuon at staff a myfyrwyr allweddol ar bob campws i 

ledaenu'r gair.    

• Cofiwch fod â Chynllun B - Mae digwyddiadau ar-lein fel arfer yn gofyn am 

gysylltiad rhyngrwyd da a bod gan bawb fynediad a gwybodaeth ynghylch 

sut i gael mynediad i'r gweithgaredd. Meddyliwch am yr hyn a allai fynd o'i 

le, yn union fel y byddech chi ar gyfer asesiad risg, a gwnewch yn siŵr fod 

gennych chi gynllun wrth gefn. Er enghraifft, gallwch fod yn cynnal cwis a 

gofyn i fyfyrwyr lenwi ffurflenni Microsoft. Efallai na fydd gan rai myfyrwyr 

fynediad at hyn, a dylech sicrhau bod ffordd arall y gallant gyflwyno eu 

hatebion; gallai hyn fod yn dynnu llun o'u hatebion a’u hanfon trwy e-bost at 

y cwis-feistr.   

   

Gellir dod o hyd i ragor o awgrymiadau da ar gyfer digwyddiadau ar-lein ar 

Eventbrite - Sut i gynnal Digwyddiad Rhithiol: Y Canllaw Hanfodol (eventbrite.com)   

  

 

 

 

 

 

 

 

https://www.eventbrite.com/blog/tips-and-tricks-to-hosting-a-successful-online-event/
https://www.eventbrite.com/blog/tips-and-tricks-to-hosting-a-successful-online-event/

Gweithgareddau ar gyfer Elfen Allgymorth Cymunedol: 

Dim ond tuag at gynnydd yr Elfen Allgymorth Cymunedol y bydd y 

gweithgareddau hyn yn cyfrif.  

Cael o leiaf 5 aelod yn mynychu 2 ddigwyddiad gwirfoddoli gyda’r UM 

neu’r Brifysgol 
 

Gwybodaeth Bellach: P'un ai oes gennych chi ddiddordeb mewn casglu sbwriel neu 

gerdded cŵn, mae rhywbeth yma i bawb.  Nid yn unig yw hwn yn gyfle gwych i wella eich 

sgiliau a'ch CV, mae'n gyfle anhygoel i wneud gwahaniaeth yn y gymuned leol a rhoi hwb 

i'ch hunan-barch ar yr un pryd. 

Mae ein cyfleoedd gwirfoddoli yn newid bob blwyddyn; fodd bynnag, mae gennym ran 

o'r wefan sy'n ymwneud yn benodol â'r holl gyfleoedd sydd gan yr UM i’w cynnig. 

Gallwch chi wirio’r rhain yn rheolaidd, a byddwn ni’n rhoi’r wybodaeth ddiweddaraf i chi 

trwy gylchlythyr misol. 

 

Adnoddau: Anfonir manylion a dyddiadau gweithgareddau gwirfoddol sydd wedi’u 

trefnu at aelodau Clybiau Chwaraeon a Chymdeithasau pan fyddant ar gael. Fodd 

bynnag, gallwch gadw llygad ar ein gwefan am ystod o weithgareddau y gallwch chi 

gymryd rhan ynddynt, p'un ai ar-lein neu wyneb-yn-wyneb. 

https://www.uwtsdunion.co.uk/new-volunteering 

https://www.uwtsdunion.co.uk/volunteer 

 

 

Manteision:  

• Cwrdd â phobl newydd 

• Gallwch fagu persbectif newydd ar wirfoddoli 

• Byddwch yn datblygu sgiliau newydd 

• Gellir ei ddefnyddio fel gweithgaredd ar gyfer adeiladu tîm 

• Mae’n edrych yn dda ar eich CV 

 

 

 

https://www.uwtsdunion.co.uk/new-volunteering
https://www.uwtsdunion.co.uk/new-volunteering
https://www.uwtsdunion.co.uk/new-volunteering
https://www.uwtsdunion.co.uk/volunteer

Nodi elusennau cysylltiedig (1 brif elusen ac 1 ychwanegol) 
 

Gwybodaeth Bellach:  

Mabwysiadu elusen: 

Mae RAG yma i gynorthwyo Grwpiau Myfyrwyr cysylltiedig i gynnal eu digwyddiadau codi 

arian elusennol eu hunain. Mae Undeb Myfyrwyr PCyDDS yn elusen gofrestredig yn y DU 

ac mae'n destun cyfraith elusennau; mae ein grwpiau myfyrwyr yn perthyn i’r categori 

hwn. Oherwydd hyn, mae'n rhaid i'r holl arian elusennol y mae ein Grwpiau Myfyrwyr yn ei 

godi ddod trwy RAG, ac nid trwy gyfrifon tanysgrifiadau neu grantiau grwpiau unigol. 

 

Beth yw Mabwysiadu Elusen? 

Mae Mabwysiadu Elusen yn ffordd y gall Grwpiau Myfyrwyr godi arian at elusennau o'u 

dewis. Y cyfan sydd angen i chi ei wneud yw dilyn y camau syml a nodir isod ac yna 

gallwch chi ddechrau casglu'r ceiniogau a'r punnoedd ar gyfer elusen sydd wedi'i 

chofrestru yn y DU. 

 

Sut mae grŵp myfyrwyr yn mynd ati i fabwysiadu elusen? 

• Dewiswch elusen sydd wedi'i chofrestru yn y DU gyda'ch aelodau a'ch pwyllgor 

• Cysylltwch â'ch Cydlynydd Cyfleoedd Myfyrwyr i roi gwybod i ni am eich grŵp 

myfyrwyr, pwy fyddan nhw’n codi arian ar eu cyfer a beth yw eich cynlluniau ar 

gyfer codi arian. Rhowch gymaint o rybudd â phosib i ni trwy ein Ffurflen Gais RAG 

(office.com) 

•  Mae angen i ni gymeradwyo eich digwyddiadau a'ch gweithgareddau codi arian 

cyn y gellir eu hysbysebu. Mae hyn er mwyn sicrhau eu bod yn mynd i fod yn 

ddiogel ac yn cydymffurfio â’r rheolau, a'u bod wedi’u trefnu'n gywir. 

• Hyrwyddwch eich digwyddiad ac ewch ati i godi tipyn o arian! Gallwch hefyd 

gysylltu â'r Cydlynydd Cyfleoedd Myfyrwyr ar gyfer eich campws i gael cefnogaeth 

gyda hyn. 

• Cadwch mewn cysylltiad er mwyn rhoi gwybod i ni sut mae'ch ymdrechion codi 

arian yn mynd! 

• Beth am ddiweddaru tudalen eich grŵp ar y wefan gyda blogiau i ddangos eich 

cynnydd? 

 

Adnoddau: Ffurflen gais RAG Ffurflen Gais RAG (office.com) 

Rhestr o elusennau yn y DU  

 

https://forms.office.com/Pages/ResponsePage.aspx?id=-REPTm4EBUWcuNshUjEeIWD31JYJ2udIpDLL_fpHA8NUNkxVM0JLWExKUEMyNzhMR0JKSDBKU1JZRi4u
https://forms.office.com/Pages/ResponsePage.aspx?id=-REPTm4EBUWcuNshUjEeIWD31JYJ2udIpDLL_fpHA8NUNkxVM0JLWExKUEMyNzhMR0JKSDBKU1JZRi4u
https://forms.office.com/Pages/ResponsePage.aspx?id=-REPTm4EBUWcuNshUjEeIWD31JYJ2udIpDLL_fpHA8NUNkxVM0JLWExKUEMyNzhMR0JKSDBKU1JZRi4u
https://forms.office.com/Pages/ResponsePage.aspx?id=-REPTm4EBUWcuNshUjEeIWD31JYJ2udIpDLL_fpHA8NUNkxVM0JLWExKUEMyNzhMR0JKSDBKU1JZRi4u
https://forms.office.com/Pages/ResponsePage.aspx?id=-REPTm4EBUWcuNshUjEeIWD31JYJ2udIpDLL_fpHA8NUNkxVM0JLWExKUEMyNzhMR0JKSDBKU1JZRi4u
https://www.charitychoice.co.uk/charities

Manteision / Pam mabwysiadu elusen? 

• Cewch eich enwebu mewn categorïau gwobrau codi arian ar gyfer Gwobrau 

Undeb y Myfyrwyr. 

• Gall ddod â'ch grŵp myfyrwyr ynghyd i wneud gwahaniaeth i'r achosion sy'n 

bwysig i chi a chael hwyl yn y broses! 

• Byddwch yn datblygu eich sgiliau eich hun trwy drefnu a chynllunio digwyddiadau 

er mwyn codi arian at achos da. 

 

Rhifau Ymaelodaeth 

Pan fyddwch chi’n mynd ati i fabwysiadu elusen, efallai y bydd angen i chi ymchwilio i weld a oes 

angen i chi ofyn am rif ymaelodaeth / rhif elusen ganddyn nhw er mwyn codi arian ar eu rhan, yn 

enwedig gyda rhai digwyddiadau. 

 

 

 

 

 

 

 

 

 

Cynnal o leiaf 1 digwyddiad codi a rhoi ychwanegol ar gyfer eich 

elusen gysylltiedig 
Gwybodaeth bellach: Y ffordd orau i gefnogi'r elusennau rydych chi wedi’u dewis yw trwy 

ddigwyddiadau RAG. Mae cynnig eich hun i drefnu digwyddiad yn anhygoel, ac rydym 

am sicrhau ei fod yn llwyddiant. Rydyn ni yma i'ch cefnogi chi bob cam o’r ffordd, felly 

cysylltwch â'ch tîm Cyfleoedd Myfyrwyr os ydych chi'n bwriadu cynnal un.  

Bydd ein canllawiau ar yr hyn y dylech ei wneud, ynghyd â’r hyn y dylech chi ei osgoi, wrth 

fynd ati i drefnu digwyddiad yn eich helpu hyd yn oed yn fwy. 

Pethau i’w Gwneud: 
 

✓ Rhowch wybod i ni os ydych 
chi'n cynllunio, yn cynnal neu 
hyd yn oed yn meddwl am 
ddigwyddiad. Rydyn ni yma i'ch 
cefnogi chi yn eich 
gweithgareddau, a gallwn ni helpu 
i wneud eich digwyddiadau'n 
llwyddiannus.  

✓ Banciwch eich arian trwom ni. Er 
mwyn sicrhau bod eich arian yn 
cael ei drosglwyddo i'ch elusen 
heb dorri'r gyfraith, mae'n well cael 
yr UM i'w fancio ar eich rhan. 

✓ Dilynwch unrhyw 
ddeddfwriaeth. Mae hyd yn oed 
digwyddiadau codi arian syml fel 
cynnal raffl, arwerthiant teisennau a 
sefyll gyda bwced yn ei gwneud yn 
ofynnol i chi ddilyn rhai cyfreithiau. 
Pan fyddwch chi’n rhoi gwybod i ni 
am eich digwyddiad, gallwn gynnig 
arweiniad i chi o ran beth i'w 
wneud yn y sefyllfaoedd hyn. 

✓ Gwnewch y mwyaf o'ch 
cyrhaeddiad. Dywedwch wrth 
bawb, gadewch i bawb wybod, 
gofynnwch iddyn nhw ddweud 
wrth bawb. Defnyddiwch eich 
cysylltiadau ac anogwch nhw i 
gymryd rhan hefyd. Meddyliwch 
am roddion ar-lein i wneud y 
digwyddiad yn hygyrch hefyd. 
Gallwch chi bob amser 
ychwanegu'r digwyddiad ar eich 
Tudalen UM hefyd.  

 

Pethau i’w Hosgoi: 
 

• Peidiwch ag anghofio cynllunio. 
Dylech feddwl am bopeth i sicrhau 
na all unrhyw beth fynd o'i le. 
(Edrychwch ar y cylch cynllunio 
digwyddiadau yn y ddogfen rheoli 
digwyddiadau) Hefyd wrth 
gynllunio, ceisiwch feddwl sut y 
gallwch chi godi arian trwy bob 
rhan o'ch gweithgaredd.  

• Peidiwch ag ysgwyd eich bwced! 
Ymgysylltwch â'ch cynulleidfa, 
byddwch yn rhagweithiol ond 
peidiwch ag ysgwyd eich bwced. 
Mae yna lawer o ganllawiau y 
mae'n rhaid eu dilyn wrth fynd ati i 
Godi Arian, felly gadewch i ni 
wybod os ydych chi'n bwriadu 
gwneud rhywbeth, a gallwn eich 
helpu i'w gael yn iawn.  

• Peidiwch â rhoi pwysau ar bobl. 
Os ydych chi eisoes wedi gofyn 
ddwywaith, yna ni ddylech wthio 
ymhellach na hynny. Mae hyn yn 
berthnasol i noddwyr, cwmnïau a 
phartneriaid allanol 

• Peidiwch â cherdded o gwmpas 
gydag arian y eich meddiant. 
Rydym yn eich cynghori'n gryf i 
drosglwyddo’r arian i'r UM yr un 
diwrnod â'r digwyddiad. Yna 
gallwn ei dalu i’r adran gyllid ac yna 
i'ch elusen.  

• Peidiwch ag anghofio’r syniad ar 
gyfer ‘mabwysiadu elusen’ 

 

 

 

Adnoddau: Ffurflen Gais RAG (office.com) 

Adnoddau Rheoli Digwyddiadau yn y Pecyn Gofynion Gorfodol 

 

https://forms.office.com/Pages/ResponsePage.aspx?id=-REPTm4EBUWcuNshUjEeIWD31JYJ2udIpDLL_fpHA8NUNkxVM0JLWExKUEMyNzhMR0JKSDBKU1JZRi4u


 
 
 
 

6 
6Cliciwch yma i nodi testun. 

 

Manteision:  

Byddwch yn codi arian i elusen 

Mae’n dod â'ch grŵp at ei gilydd i wneud gwahaniaeth 

Gallwch gael eich enwebu ar gyfer gwobrau am godi arian 

Mae’n gyfle i ddatblygu eich sgiliau eich hun. 

 

Cymryd rhan mewn o leiaf 1 gweithgaredd gwirfoddoli allanol 
 

Gwybodaeth Bellach: Rydym yn deall bod cymaint mwy o gyfleoedd gwirfoddoli y tu allan 

i'r hyn y mae Undeb y Myfyrwyr yn ei gynnig, o sioeau ail-greu hanes i wirfoddolwyr 

cyfryngau cymdeithasol. Mae'n ffordd wych o wneud gwahaniaeth yn eich cymuned leol.  

Adnoddau: Gallwch ddod o hyd i amrywiaeth o gyfleoedd ar ein gwefan yn ogystal ag ar 

wefannau elusennol lleol fel CAVO.   Gwirfoddoli @ Undeb Myfyrwyr PCyDDS 

(uwtsdunion.co.uk)  

 

Manteision:  

• Cwrdd â phobl newydd 

• Gallwch fagu persbectif newydd ar wirfoddoli 

• Byddwch yn datblygu sgiliau newydd 

• Gellir ei ddefnyddio fel gweithgaredd ar gyfer adeiladu tîm 

• Mae’n edrych yn dda ar eich CV 

  

https://www.uwtsdunion.co.uk/volunteering
https://www.uwtsdunion.co.uk/volunteering

O leiaf un aelod gwahanol bob tro i gymryd rhan mewn dau 

ddigwyddiad neu ymgyrch INSPIRE 

Gwybodaeth Bellach: Mae'r rhaglen INSPIRE yn cynnwys myfyrwyr fel interniaid 

ar y tri phrif gampws sy'n gweithio'n agos gyda'r UM a'r Brifysgol i gynyddu 

ymwybyddiaeth o gynaladwyedd trwy amryw o wahanol ffyrdd, o adrodd ar ddata 

i gynnal digwyddiadau. Ceir mwy o wybodaeth ynglŷn â'r rhaglen INSPIRE yma: 

Dyma nhw Interniaid INSPIRE Undeb Myfyrwyr @ PCyDDS (uwtsdunion.co.uk) 

Weithiau trwy gydol y flwyddyn academaidd bydd yr Interniaid yn cynllunio, creu a 

chynnal digwyddiadau neu ymgyrchoedd ynghylch materion cynaliadwy. Mae'r 

elfen hon yn ei gwneud yn ofynnol bod un aelod gwahanol yn mynychu 

digwyddiad wedi'i gynllunio neu'n cynorthwyo â chynnal ymgyrch sy’n benodol o 

dan elfen INSPIRE, ddwywaith.  

Er enghraifft, gall un aelod gynnig cymorth gydag ymgyrch a gynhelir yn y 

flwyddyn academaidd, a gall aelod gwahanol fynychu digwyddiad. Bydd hwn yn 

cael ei ystyried yn ddau weithgaredd INSPIRE gwahanol. Wrth gwrs, byddem yn 

annog cymaint o aelodau â phosibl o'ch tîm neu gymdeithas i gymryd rhan a 

chefnogi'ch cyd-fyfyrwyr; nid oes uchafswm (dim ond yr isafswm a amlinellir) 

Gellir cysylltu'r rhan hon o'r elfen â rhannau eraill ar wahân i'r gweithredoedd sy’n 

ymwneud yn benodol â Chwaraeon Cystadleuol. 

Adnoddau: Anfonir manylion a dyddiadau digwyddiadau ac ymgyrchoedd 

INSPIRE sydd wedi’u trefnu at aelodau Clybiau Chwaraeon a Chymdeithasau pan 

fyddant ar gael. 

Manteision:  

• Cewch gwrdd â phobl newydd 
• Gallwch fagu persbectif newydd. 
• Byddwch yn cynyddu eich gwybodaeth am gynaliadwyedd. 

• Byddwch yn datblygu sgiliau newydd. 

• Gellir ei ddefnyddio fel cyfle i adeiladu tîm. 

https://www.uwtsdunion.co.uk/articles/meet-the-inspire-interns

